
Annwyl Ken,

Cyfarfod gydag Arweinyddion ar 7 Mawrth 2019 a Diweddariad am y Cynllun Twf

Diolch i chi am gyfarfod â'r Arweinyddion ar 7 Mawrth.

Roedd y drafodaeth eang a bywiog yn ddefnyddiol iawn i ni fel grŵp a bydd yn werthfawr 
iawn wrth helpu i gyflawni'r Cynllun Twf.

Croesawyd eich ymrwymiad i: -

 Sicrhau bod Cynllun Twf Gogledd Cymru yn llwyddo gyda rhyw ffurf ar gytundeb 
Penawdau'r Telerau wedi'i gyflawni erbyn diwedd Mai 2019 yn ddelfrydol;

 Mwy o weithio'n rhanbarthol ar ran Llywodraeth Cymru gyda chi a Lesley Griffiths 
yn arwain yr agenda rhanbartholi; ac

 Integreiddio gwasanaethau Llywodraeth Cymru ac Awdurdodau Lleol i gefnogi 
gwell datblygiadau economaidd a chyflawni trafnidiaeth, a buddsoddiad mewn 
rhanbarthau.

Mae'r agenda rhanbartholi yn ail genhedlaeth o ddatganoli o'r Senedd i'r rhanbarthau y 
mae'n rhaid i ni, fel y Cynghorau, ei gefnogi er mwyn sicrhau bod penderfyniadau'n cael 
eu gwneud yn agosach at y cymunedau.

Nodwyd yr aliniad agos rhwng ein barn fel Cynghorau gyda'ch barn chi ynghylch rôl y 
Gweinidog dros Ogledd Cymru a'r pwyllgor sefydlog arfaethedig i'r Gogledd.

Fe wnaethom gynnig cefnogi eich swyddogion wrth ddatblygu'r polisi am Weinidog dros 
Ogledd Cymru a Phwyllgor Sefydlog ymhellach. Bydd Ian Bancroft, gyda chefnogaeth 
gan Stephen Jones, yn helpu eich swyddogion arweiniol sy'n gweithio ar gynigion. 

Nodwyd eich bod wedi comisiynu'r OECD i adolygu llywodraethiant rhanbarthol ar gyfer 
datblygu'r economi yng Nghymru a'ch bod yn ceisio creu unedau datblygu'r economi 
integredig, a fydd yn dwyn ynghyd adnoddau Llywodraeth Cymru, awdurdodau lleol a 
phartneriaid yn y maes.

Mae'r Arweinyddion yn gefnogol o'r egwyddor o integreiddio ac maent yn barod i drafod 
datblygu llywodraethiant rhanbarthol ymhellach. Fodd bynnag, dylem eich cynghori mai 
ein safbwynt ni yw mai Bwrdd Uchelgais Economaidd Gogledd Cymru ddylai fod yn gorff 
atebol ar gyfer cyflawni'r Cynllun Twf, a dylai hefyd fod yn fan cychwyn ar gyfer unrhyw 
gerbydau llywodraethu rhanbarthol yn y dyfodol a darparu cyfarwyddyd a throsolwg ar 
fuddsoddiad a chyflawni gwasanaeth ym meysydd datblygu'r economi a thrafnidiaeth yn 
y Gogledd.

Rydym yn bryderus y byddai cyrff llywodraethu rhanbarthol ychwanegol yn tanseilio rôl 
ddatblygol y Bwrdd. Rydym yn dymuno bod yn bartner cyfartal i Lywodraeth Cymru a 
busnes ac mae angen i ni gael y lle, yr adnoddau a'r awdurdod i weithredu.

Rydym yn barod iawn i drafod addasu ein model llywodraethu yn y dyfodol, yn amodol ar 
fod yn rhan o ddeilliant yr adolygiad OECD.

Gofynnoch i ni fod yn hyblyg ar ein portffolio o brosiectau ar gyfer y Cynllun Twf a bod yn 
agored i ddull gweithredu graddol wrth fwrw ymlaen â phrosiectau gyda chytundeb 
Penawdau'r Telerau hyblyg sy'n canolbwyntio'n fwy ar raglenni nag ar brosiectau unigol 
i'w gweithredu. Byddai hyn yn cynnwys carlamu prosiectau allweddol sy'n derbyn 
cefnogaeth lwyr yn y broses herio.

Ein safbwynt ni yw y dylem fynd i mewn i'r broses herio gyda phortffolio cryf o brosiectau 
rhyng-ddibynnol er mwyn tynnu i lawr isafswm ariannu o £240m a £280m gyda chyllid 
pellach i ddilyn fel cydnabyddiaeth o uchelgais ac ansawdd ein rhaglenni a'n prosiectau.

I ddilyn ein cyfarfod, mae'r Bwrdd yn awyddus i symud yn gyflym ac yn benderfynol i 
gyflawni Cytundeb Penawdau'r Telerau ddim hwyrach na mis Gorffennaf. Rydym wedi 
cynnal dau gyfarfod Bwrdd yn agos at ei gilydd er mwyn cwblhau ein Cynllun Gweithredu 
ar gyfer y Cynllun Twf ers i ni gyfarfod. Mae swyddogion y ddwy Lywodraeth wedi 
gwneud cais am Gynllun Gweithredu pwrpasol a chyflawnadwy, a bellach rydym yn 
medru cyflwyno Cynllun o'r fath. Mae'r Cynllun Gweithredu ynghlwm.

Yn ein cyfarfod Bwrdd diweddaraf a gynhaliwyd ar 15 Mawrth, fe wnaethom gadarnhau'r 
Cynllun Gweithredu hwn gyda chefnogaeth unfrydol yr holl bartneriaid. Drwy gyfres o 
sesiynau cyn cyfarfod yr wythnos ddiwethaf, rydym wedi cael mewnbwn dwys gan 



arweinwyr busnes o'r holl sectorau allweddol. Mae'r Cynllun Gweithredu wedi derbyn 
hyder y gymuned fusnes. Yn ogystal, mae swyddogion y Llywodraeth wedi cyfrannu at 
ddatblygu'r Cynllun dros gyfnod o amser.

Mae'r Cynllun Gweithredu yn nodi:-
 yr uchelgais strategol ar gyfer y Cynllun Twf;
 y gyfres o raglenni a'r ymyraethau prosiect ar gyfer y tri sector pennaf a'r pedwar 

hwylusydd; 
 crynodeb o'r achos busnes amlinellol ar gyfer pob prosiect yn cynnwys eu 

deilliannau a'u buddion, eu proffil ariannol, a manylion buddsoddiad uniongyrchol 
ac anuniongyrchol y sector preifat a chyhoeddus; 

 amserlen ddangosol; a 
 rhyng-ddibyniaethau'r rhaglenni a'r prosiectau. 

Yn ogystal, mae'r Cynllun yn nodi:-
 rôl, swyddogaethau a threfniadau llywodraethu'r Bwrdd Uchelgais Economaidd;
 rôl a chyfraniad parhaus y sector preifat;
 trefniadau ar gyfer cyfathrebu gyda rhanddeiliaid; 
 rheoli gweithredu rhaglenni; a
 threfniadau monitro a gwerthuso. 

Mae'r Achosion Busnes Amlinellol llawn yn cael eu cyflenwi i swyddogion.

Fel y gwyddoch, mae mewnbwn y sector preifat i ddatblygu'r Cynllun wedi bod yn 
sylweddol. Mae hyn wedi'i gydlynu gan Fwrdd Cyflawni Busnes Gogledd Cymru sydd 
newydd ei sefydlu. Mae disgwyliadau uchel i weld y Cynllun yn cael ei gyflawni o 2020/21 
gyda chefnogaeth gref i ehangu rhaglenni a phrosiectau, lle bo hynny'n bosib gyda 
buddsoddiad anuniongyrchol a chyfalaf ychwanegol, i gyflawni newid trawsffurfiol ar 
raddfa ranbarthol. 

Mae'r Bwrdd wedi cymeradwyo cam cyntaf yr adnoddau i adeiladu capasiti rhanbarthol 
yn barod ar gyfer rheoli rhaglenni a phrosiectau 'byw' a ariennir drwy'r Cynllun Twf o 
2020/21. Mae cael cytundeb gan y Llywodraethau ynghylch Penawdau'r Telerau ddim 
hwyrach na mis Gorffennaf yn hanfodol os ydym am fod yn barod ar amser i gyflawni'r 
disgwyliadau yr ydym oll wedi'u codi ledled y rhanbarth. 

Mae'r Bwrdd yn cydnabod bod rhai prosiectau ar ein rhestr arfaethedig o bedwar ar ddeg 
prosiect ymyrraeth ar y blaen i rai eraill yn nhermau pa mor barod ydynt. Felly, rydym yn 
cynnig cynnwys bob un o'r pedwar ar ddeg prosiect o fewn ystod y Penawdau'r Telerau 
ond dim ond cynnwys y rhai sy'n fwy parod yn y cam cyntaf hwn. Byddai'r rhai yn y cam 



cyntaf yn symud ymlaen ar unwaith i'r model busnes pum achos. Byddai'r prosiectau sy'n 
weddill yn cael eu datblygu ymhellach mewn ail gam i ddilyn yn fuan wedyn. Er eglurder, 
gyda 'pharod' rydym yn golygu bodloni profion (a) prawf cysyniadol (b) deilliannau ac 
effaith (c) buddsoddiad a buddsoddiad anuniongyrchol y sector preifat a (d) parodrwydd i 
gyflawni ar amser.  

Mae'r prosiectau sydd wedi'u cefnogi gan y Bwrdd i fod yn y cam cyntaf, gan eu bod yn 
ddigon parod, yn cynnwys:-

- Prosiect Cysylltedd Digidol
- Prosiect Cyd-fenter Tir ac Eiddo Rhanbarthol
- Porth Caergybi
- Prosiect Rhwydwaith Ynni Lleol Blaengar
- Prosiect Gorsaf Bŵer Trawsfynydd

Nid yw hon yn rhestr gyflawn ac fe'i darperir fel canllaw ar gyfer negodi'n gyflym.

Ar hyn o bryd, nid oes sgôp ariannol ar gyfer ychwanegu prosiectau newydd i'r Cynllun 
Twf. Rydym yn agored iawn i ychwanegiadau diweddarach gyda buddsoddiad cyfalaf 
ychwanegol gan y Llywodraethau. Byddem yn croesawu trafodaethau buan ar gynyddu'r 
clustnodiad cyfalaf dros dro gan y ddwy Lywodraeth, a chynigion creadigol ar gyfer 
prosiectau newydd i'w cyfateb gyda'r cyfalaf ychwanegol hwn.

O ystyried effaith y penderfyniad gan Hitachi i atal prosiect Wylfa Newydd, mae'r 
Cynllun:-

- yn cadarnhau'r gefnogaeth i brosiectau allweddol y Cynllun Twf o fewn portffolio a 
gaiff effaith economaidd a chyflogaeth uniongyrchol ar Ogledd Môn - Prosiect 
Porth Caergybi, Prosiect Morlais a'r Prosiect Canolfan Ragoriaeth Niwclear;

- yn ehangu dau brosiect Cynllun Twf strategol a gaiff effaith ar economi Gogledd 
Môn a chreu'r amodau ar gyfer twf cyflogaeth - y Rhwydwaith Ynni Lleol Blaengar 
a'r Gyd-fenter Tir ac Eiddo Rhanbarthol; ac

- yn sicrhau y bydd trefn prosiectau'r Cynllun Twf yn blaenoriaethu'r ymyraethau 
hynny sy'n effeithio ar Ogledd Môn.

Gwahoddwn y ddwy Lywodraeth i amlinellu proses glir a syml ar gyfer cwblhau 
trafodaethau i gyrraedd Cytundeb Penawdau'r Telerau erbyn mis Gorffennaf. Rydym yn 
bwriadu cyhoeddi gohebiaeth gyhoeddus ddechrau Ebrill - gan wneud datganiad 
cadarnhaol bod y rhanbarth yn barod i gwblhau Cytundeb a dechrau gweithredu 
prosiectau blaenoriaeth o 2020/21. Byddem yn croesawu datganiad cadarnhaol o 
gefnogaeth gan y ddwy Lywodraeth.



Rydym yn ysgrifennu at yr Is-ysgrifennydd Gwladol, Nigel Adams AS, gyda gwahoddiad 
tebyg.

Edrychwn ymlaen yn fawr at dderbyn eich cefnogaeth i'r dull gweithredu a amlinellir 
uchod.

Yn gywir, 

Y Cynghorydd Aaron Shotton Y Cynghorydd Mark Pritchard
Cadeirydd, Bwrdd Uchelgais 
Economaidd Gogledd Cymru ac 
Arweinydd Cyngor Sir y Fflint 

Arweinydd, Cyngor Bwrdeistref 
Sirol Wrecsam,
Cadeirydd Panel Arweinyddion 
Gogledd Cymru 

Amg.


